
ESTRATEXIAS DE ANIMACIÓN Á LECTURA



OBXECTIVOS XERAIS

* Promover o hábito da lectura.
* Fomentar a empatía.
* Potenciar as habilidades sociais necesarias para traballar en grupo.
* Fomentar a capacidade crítica.
* Desenvolver a expresión oral e escrita.
* Potenciar o gusto pola estética.
* Aplicar técnicas dixitais.

ORIENTACIÓNS
A maioría das actividades propostas están pensadas para traballar en grupos reducidos 
ou con todo o grupo clase. Por iso, consideramos importante que o profesor tente 
promover un bo clima na aula onde se respire confianza e respecto por todas as 
opinións expostas polos alumnos.

As actividades propostas poden traballarse en distintos graos de profundidade en 
función dos intereses do grupo ou do profesor e están baseadas na aprendizaxe 
cooperativa e as rutinas de pensamento.

A aprendizaxe cooperativa é un método baseado no traballo en equipo dos estudantes. 
Inclúe diversas técnicas nas que os alumnos traballan conxuntamente para lograr 
determinados obxectivos comúns dos que son responsables todos os membros do 
equipo.   

As rutinas de pensamento son estruturas coas que os alumnos, dunha maneira 
individual ou colectiva, inician, discuten e xestionan o seu pensamento, á vez que 
descobren modelos de conduta que permiten utilizar a mente para xerar pensamen-
tos, reflexionar e razoar.  

A lectura desta novela pode dar pé ao traballo de aspectos como son:

        v A solidariedade.

        v A familia. 

                    v A igualdade.

        v O amor.

        v A amizade.

        v A educación ambiental.

Antes da lectura: «COÑECENDO A MAITE CARRANZA»

Nesta actividade propónselles aos alumnos organizar un «concurso» relacionado coa autora do libro: 

Maite Carranza. 

Dividirase a clase en dous grupos que terán que elaborar un número determinado de preguntas (de 

dez a quince) relacionadas coa autora e as súas obras. Para obter información, terán que investigar 

sobre ela.

Alternativamente, os grupos irán formulando as súas preguntas e, no encerado, irase tomando nota 

dos acertos de cada grupo para, ao finalizar o xogo, poder constatar cal é o equipo gañador.

Cada equipo terá un tempo determinado para responder as preguntas (o/a profesor/a determinará 

este tempo e encargarase de controlalo).

Poderán consultar a resposta entre eles pero só aceptarase unha única resposta por equipo.  

Cada un dos equipos escollerá un portavoz, que será o que dará a resposta elixida polo grupo.

ACTIVIDADE 1:

OBXECTIVOS XERAIS

* Potenciar as habilidades sociais necesarias para traballar en equipo.
* Fomentar a capacidade de reflexión.
* Potenciar a expresión oral e a capacidade argumentativa.

ACTIVIDADE

O/A profesor/a terá que proporcionar o tempo suficiente para que os grupos poidan preparar as súas 

preguntas. 

Á vez, terá o labor de garantir o cumprimento das normas do concurso que el mesmo lles exporía aos 

alumnos antes de iniciar o xogo.

ORIENTACIÓNS

Antes da lectura: «PALABRA-IDEA-FRASE»

A partir do texto que aparece na contraportada do libro, os alumnos deberán facer o seguinte:

Individualmente, lerán o texto, e posteriormente seleccionarán unha palabra que lles 

chamou a atención, unha idea que sexa significativa para eles e unha frase que os 

axudou a entender o texto. Na aula colgaranse tres cartolinas de cores diferentes cos 

títulos: Palabra-Idea-Frase.

A seguir, escribirán o que seleccionaron do texto nos papeis que pegarán na cartolina 

correspondente, desta forma farán visible o seu pensamento e poderán comprobar a 

diversidade de conceptos que se extraeron do texto.

En grupo, farán unha posta en común das palabras, ideas e frases e explicará, cada un, 

por que as elixiu.

A partir das respostas obtidas, e coa axuda do resto de alumnos, deberán responder:

                              • Que temas hai en común?

                              • Que interpretacións ou predicións poden extraer do texto?

                              • Que aspectos do texto esqueceron na discusión do grupo? Por que?

Por último, reflexionarán sobre a súa nova compresión e sobre o que lles achegou a 

utilización desta rutina á súa aprendizaxe.

ACTIVIDADE 2:

OBXECTIVOS XERAIS

* Promover o hábito da lectura.
* Fomentar a capacidade crítica.
* Desenvolver a expresión oral e escrita.

ACTIVIDADE

A rutina «Palabra-Idea-Frase» ten como finalidade capturar aquelas ideas principais dun determinado 

texto e buscar o seu significado desde distintos puntos de vista.

O/A profesor/a terá que dispor das cartolinas de distintas cores para desenvolver esta actividade.

ORIENTACIÓNS

1.

2.

3.

4.

Durante a lectura: «CÍRCULO DE PUNTOS DE VISTA»

No capítulo 13 do libro aparecen os cazadores furtivos que, mediante unha trampa, conseguen 

atrapar un dos chimpancés do grupo, a Groso. De maneira habitual, os cazadores furtivos trafican con 

estes animais, vendendo as crías no mercado negro e matando os adultos; é o seu medio de vida.

Con esta rutina, os alumnos aprenderán a considerar diferentes perspectivas en relación coa situación 

presentada, a poñerse no lugar doutra persoa (cazador furtivo, Dani, Dr. Stevenson, Mary Jo, director dun 

zoolóxico, autoridades do país…) e a entender mellor os seus sentimentos.  

Para iso, o/a profesor/a irá establecendo os pasos necesarios:

Establecer o tema sobre o que se traballarán as diferentes perspectivas. O tema pódese 

establecer a través dunha choiva de ideas por parte dos alumnos ou tamén o pode marcar o 

profesor. Por exemplo:

                              • A caza furtiva realmente é un problema? E a caza deportiva?

                              • Hai que facer cumprir a lei en todos os casos, sen excepcións?

                              • Hai que regular o número de animais por cazar?

                                 …
    

Despois de identificar o tema, o/a profesor/a preguntaralles aos alumnos sobre os seus 

puntos de vista.   

Para atopar os puntos de vista recoméndase usar a seguinte pauta:

                              1. Como se ve desde diferentes puntos de vista no espazo, o tempo… o tema da caza?

                              2. Quen ou que está afectado por iso?

                              3. Quen está involucrado?

                              4. A quen lle importa?

ACTIVIDADE 3:

OBXECTIVOS XERAIS

* Fomentar a empatía.  
* Promover a educación emocional.
* Desenvolver a expresión oral e escrita.

ACTIVIDADE

SAFARI MAITE CARRANZAESTRATEXIAS DE ANIMACIÓN Á LECTURA

1.

2.

Sería conveniente que algún alumno se situase nun punto de vista que non se correspondese co que 

pensa de verdade, e que tente defendelo.

Así que teñan clara a súa posición, o/a profesor/a daralles un tempo, pode ser o resto da sesión, para 

que se preparen para falar.

Poden, mesmo, escenificar o seu personaxe, con roupa, marcando acento estranxeiro, xesticulando, 

en definitiva, representando o seu papel.

Na seguinte sesión, os alumnos colócanse todos en círculo e xérase un debate no que cada 

un defenda a súa postura formulando preguntas e respondendo as dos demais. As ideas que 

vaian xurdindo iranse anotando no encerado.

Ao rematar o debate, na mesma sesión ou nunha posterior, o/a profesor/a pode xerar outro 

preguntando: 

                              • Que novas preguntas tedes?  

                              • Alguén cambiou de opinión respecto do que pensaba nun principio?  

                                …

A xeito de orientación, serían necesarias 3 sesións para levar a cabo a actividade.

Hai que deixar que o debate se realice ordenadamente e respectando todas as posturas. Pódese 

nomear un moderador ou moderadora entre os alumnos.

Pódese traballar o tema da caza furtiva ou o da caza deportiva. Este último pódese achegar máis á 

contorna dos alumnos, xa que está máis presente na sociedade.

ORIENTACIÓNS

SAFARI MAITE CARRANZAESTRATEXIAS DE ANIMACIÓN Á LECTURA

3.

4.



Durante a lectura: «INTERPRETAMOS?» - TRABALLO COOPERATIVO

Nesta actividade propónselles aos alumnos realizar unha representación teatral dalgunha das escenas 

do libro.  

Dividirase o grupo clase en pequenos subgrupos que terán que preparar a súa representación.

Será necesario confeccionar o guion da obra, a escenificación e, en función do tempo dispoñible, o 

vestiario, a música...

Cada grupo representará a súa obra ante os seus compañeiros.

Para levar a cabo esta actividade o/a profesor/a ten que planificar de que tempo van dispoñer tanto 

para a preparación como para a execución da actividade. 

Tamén se poden involucrar na actividade profesores doutras áreas (música, educación física, plástica 

ou lingua).

ACTIVIDADE 4:

OBXECTIVOS XERAIS

* Desenvolver a expresión corporal.
* Promover o traballo en equipo.
* Fomentar a creatividade.
* Potenciar o gusto pola estética.

ACTIVIDADE

Os grupos poden vir organizados polo profesor/a ou pódese deixar que os alumnos se agrupen 

libremente. 

A elección da escena para representar pode ser libre ou pode determinala o profesor. Tamén se pode 

facer que todos os grupos representen a mesma situación, de modo que se poidan comparar, entre elas, 

as distintas postas en escena.

Ao finalizar cada representación, o resto de grupos poderán valorar, puntuando do 1 ao 10, diferentes 

aspectos da obra: vestiario, interpretación, música, guión…

ORIENTACIÓNS

Despois da lectura: «O POLBO»

Esta rutina é útil para traballar as ideas principais dun texto e profundar na súa comprensión. O 

obxectivo é facer visibles as ideas que hai na obra a través do traballo e debate conxunto de toda 

a clase.

Utilizaremos un organizador gráfico, feito nunha cartolina ou papel grande, cun debuxo dun polbo, 

no que escribiremos a idea principal da obra no centro e, a seguir, as ideas secundarias nas patas 

do animal.

ACTIVIDADE 5:

OBXECTIVOS XERAIS

* Promover a reflexión e a análise.
* Potenciar a toma de decisións.
* Traballar a expresión oral.
* Potenciar o respecto polas distintas opinións.
* Fomentar o traballo en equipo.

ACTIVIDADE

Para iso o/a profesor/a establecerá inicialmente grupos de 2 alumnos que terán que escribir nun 

documento a idea principal do libro e as ideas secundarias (máximo 8) que crean que transmite a 

obra.

Transcorridos 5 minutos, o/a profesor/a xuntará, aleatoriamente, os grupos de 2 en 2, xerando así 

grupos de 4 alumnos, e volveralles deixar 10 minutos para se poñeren de acordo.

O/A profesor/a irá repetindo a dinámica ata que todo o grupo consiga chegar a un acordo común 

que quedará recollido nun gran polbo-mural. 

É conveniente ir deixando máis tempo conforme os grupos van aumentando de tamaño.

Tamén pode resultar interesante realizar unha choiva de ideas e establecer un debate para seleccionar 

as máis importantes.

ORIENTACIÓNS

Con esta actividade proponse activar os coñecementos previos, axudar a xerar ideas e facilitar 

conexións entre estas en referencia ao tema da igualdade de oportunidades, o papel da muller no 

mundo da ciencia e o cumprimento de obxectivos na vida.

O/A profesor/a propoñeralles aos alumnos ver o seguinte vídeo protagonizado por un dos personaxes 

mencionados no libro, a famosa primatóloga Jane Goodall:

https://youtu.be/Hc6kK168SM8

Posteriormente, pediráselles aos alumnos que:

          * Fagan unha lista onde apunten as ideas iniciais que lles veñen á mente relacionadas co  

          que viron.

          * Vaian clasificando as ideas con todo o grupo e elaboren un mural onde se coloquen máis  

          preto ou máis lonxe do centro en función da importancia que teñan.

          * Relacionen as ideas que teñen algo en común mediante liñas de conexión.

          * Engadan ideas que esqueceron ou non se tiveron en conta e que elaboren un mapa final  

          que agrupe todas as ideas.

ACTIVIDADE 6:

OBXECTIVOS XERAIS

* Potenciar a expresión oral e a capacidade argumentativa.
* Reflexionar sobre a igualdade de oportunidades, sobre o papel da muller  
      no mundo da ciencia e sobre o cumprimento de obxectivos na vida.
* Fomentar a capacidade crítica.

ACTIVIDADE

Despois da lectura: «VIDEORREFLEXIÓN»

O/A profesor/a terá que ter preparado o material necesario para elaborar o mapa conceptual  

(cartolinas, etiquetas, rotuladores…).

Ao rematar o mapa, se o profesor o cre conveniente, poderíase iniciar unha breve charla a xeito de 

resumo.

ORIENTACIÓNS

SAFARI MAITE CARRANZAESTRATEXIAS DE ANIMACIÓN Á LECTURA


